Փոփոխություն

ՀՀ առողջապահության նախարարության 

գլխավոր քարտուղարի 

2020 թ. փետրվարի 28-ի N 29-Ա հրամանով
Հավելված N 49

Հաստատված է

ՀՀ առողջապահության նախարարության 

գլխավոր քարտուղարի 

2019 թ.մարտի 5-ի N 26-Ա հրամանով
քաղաքացիական ծառայության պաշտոնի անձնագիր 

Առողջապահության նախարարության ֆինանսատնտեսագիտական 

վարչության պետ

	1.Ընդհանուր դրույթներ

	1.1 Պաշտոնի անվանումը, ծածկագիրը
Առողջապահության նախարարության ֆինանսատնտեսագիտական վարչության (այսուհետ` Վարչություն) պետ  (ծածկագիրը` 11-33.3-Ղ3-1)

1.2  Ենթակա և հաշվետու է 

Վարչության պետը անմիջականորեն ենթակա և հաշվետու է գլխավոր քարտուղարին:

1.3 Ենթակա և հաշվետու պաշտոններ 

Վարչության պետին  ենթակա և հաշվետու են Բաժնի պետերը

1.4  Փոխարինող պաշտոնի կամ պաշտոնների անվանումները
Վարչության պետի բացակայության դեպքում նրան փոխարինում է Բաժնի պետերից մեկը: 

1.5 Աշխատավայրը

Հայաստան, ք.Երևան, Կենտրոն վարչական շրջան , Կառավարական շենք N3

	2. Պաշտոնի բնութագիր

2.1 Աշխատանքի բնույթը, իրավունքները, պարտականությունները 

1. ղեկավարում է առողջապահության բնագավառի առանձին ոլորտների զարգացման հայեցակարգերի, ռազմավարության, քաղաքականության, պետական բյուջեի առողջապահության ծախսերի հայտի մշակումն ու դրանց իրականացման նկատմամբ դիտարկման աշխատանքները.
2. ղեկավարում է Հայաստանի Հանրապետության սոցիալ-տնտեսական զարգացման տարեկան և հեռանկարային ծրագրերի առողջապահական բաղադրիչի մշակման աշխատանքները.
3. ապահովում է պետական նպատակային ծրագրերի շրջանակներում պետական պատվերի տեղադրման և Հայաuտանի Հանրապետության oրենuդրությամբ uահմանված կարգով դրա իրականացման դիտարկման, պետության կողմից երաշխավորված անվճար բժշկական օգնության ու սպասարկման շրջանակներում կնքված պայմանանագրերի համաձայն բժշկական օգնություն իրականացնողների փաստացի կատարված աշխատանքների դիմաց ֆինանսական միջոցների հատկացման կազմակերպման աշխատանքները.
4. ապահովում է առողջապահության զարգացման քաղաքականության, պետական նպատակային ծրագրերի, բնակչության առողջության բարելավման, հիվանդությունների կանխարգելման և բուժման, հաշմանդամության և մահացության նվազեցմանն ուղղված ծրագրերի ֆինանսական գնահատման գործընթացները.
5. ապահովում է պետական պատվերի շրջանակներում իրականացվող գնումների պլանավորման և կազմակերպման գործընթացները.
6. ապահովում է առողջապահության կազմակերպման, կառավարման, ֆինանսավորման, տնտեսավարման, բժշկական ծառայությունների գնագոյացման, անձնակազմի վարձատրության, ժամանակակից մեխանիզմների, նորմատիվների, չափանիշների մշակման գործընթացը.
7. ապահովում է Հայաստանի Հանրապետության ենթակայության պետական ոչ առևտրային կազմակերպությունների գործունեության առարկայի և նպատակների, ինչպես նաև նրանց կողմից իրականացվող ձեռնարկատիրական գործունեության տեսակների և դրանից առաջացած շահույթի օգտագործման կարգի սահմանման հետ կապված աշխատանքները.
8. ապահովում է «Բաժնետիրական ընկերությունների մասին» Հայաստանի Հանրապետության օրենքին համապատասխան բաժնետոմսերի տեղաբաշխման, կանոնադրական կապիտալի հաստատման, ինչպես նաև ընկերությունների ֆինանսատնտեսական գործունեության ամփոփումը, վերլուծությունը և վերահսկումը.
9. ապահովում է կազմակերպություններից և քաղաքացիներից ստացված գրությունների, դիմումների, դիմում-բողոքների ուսումնասիրությունների և համապատասխան եզրակացությունների, պատասխանների հետ կապված աշխատանքների իրականացումը.
10. ապահովում է հաշվապահական հաշվառում կազմակերպելը և վարելը, միասնական հիմունքներով ընդհանուր նշանակության ֆինանսական հաշվետվությունների կազմելը և ներկայացնելը.
11. կազմակերպում է առողջապահության բնագավառում կառուցվածքային բարեփոխումների իրականացման, նյութատեխնիկական հագեցվածության, տեխնիկական և տեխնոլոգիական զարգացման քաղաքականության ծրագրերի մշակման և իրականացման աշխատանքները.
12. ապահովում է Վարչության առջև դրված գործառույթներից և խնդիրներից բխող իրավական ակտերի նախագծեր, առաջարկություններ, եզրակացություններ, այլ փաստաթղթեր նախապատրաստելը, ինչպես նաև դրանց վերա​բեր​յալ մեթոդական պարզաբանումներ և ուղեցույցեր մշակելը.
13. կատարում է քաղաքացիների ընդու​նելություն.
14. Վարչության լիազորությունների շրջանակներում նախա​պատ​​​​րաս​տում է առաջարկություններ, տեղեկանքներ, հաշվետվություններ, միջնոր​դա​գրեր, զեկու​ցա​գրեր և այլ գրություններ.
15. Վարչության առջև դրված գործառույթների և խնդիրների իրականացման հետ կապված, ինչպես նաև գլխավոր քարտուղարի գիտությամբ, կարող է հրավիրել խորհրդակցություններ՝ դրանց մասնակից դարձ​նելով համապատաս​խան մարմինների պաշտոնատար ան​ձանց, մասնագետների, փորձագետների:

16. ըստ անհրաժեշտության ներկայացնում է համապա​տաս​​​խան զեկուցումներ՝ իր կողմից սպա​սարկ​վող ոլորտին առնչվող հա​​մա​պա​տաս​խան մարմիններում, ինչպես նաև պաշտոնատար անձանց կողմից կա​տար​վող աշխատանք​նե​րի վիճակի մասին:

Իրավունքները`

· վարչության աշխատանքներին մասնագետներ, փորձագետներ, գիտական հաստատությունների ներկայացուցիչներ ներգրավելու, խորհրդակցություններ կազմակերպելու և աշխատանքային խմբեր կազմավորելու. 

· մասնակցելու Հայաuտանի Հանրապետության նախարարությունների, հանրապետական գործադիր իշխանության և տարածքային կառավարման մարմինների կողմից մշակվող իրավական ակտերի նախագծերի քննարկմանը և ներկայացնել համապատաuխան եզրակացությունների.

· մասնակցել ոլորտային տարաբնույթ հանդիպումներին, խորհրդաժողովներին, կոնֆերանսներին, կլոր սեղաններին, հանդես գալ զանգվածային լրատվության միջոցներում. 

· ծառայողական պարտականությունների կատարման համար սահմանված կարգով անհրաժեշտ տեղեկություններ և նյութեր ստանալ նախարարության այլ ստորաբաժանումներից, այլ գերատեսչություններից, բժշկական կազմակերպություններից..

· պահանջել և ստանալ բուժհաստատություններից բացատրություն քաղաքացիների բողոք-դիմումների կապակցությամբ.

· խնդիրների լուծման ու առաջարկների անհամաձայնության դեպքում վերադասի հետ քննարկման: 

Պարտականությունները`

· մասնագիտական և ծառայողական պարտականությունների կատարման համար անհրաժեշտ գիտելիքների ապահովում.

· վարչության բաժինների կողմից մշակված նորմատիվ իրավական ակտերի նախագծերի շրջանառության ապահովում և վերահսկում.

· օտարերկրյա պետությունների, միջազգային կազմակերպությունների, ինչպես նաև տեղական հասարարակական ու մասնագիտական կառույցների հետ ֆինանսաբյուջետային, հաշվապահական հաշվառման և գնումների բնագավառում համագործակցության համակարգում.

· կառավարության սահմանած ժամկետներում նախարարության գերակա խնդիրների, ռազմավարությունների ու ծրագրերի կատարողականի հաշվետվությունների կազմում և ներկայացում.

· իրականացնել նախարարությունների, գերատեսչությունների, կազմակերպությունների և քաղաքացիների գրությունների, դիմումների, դիմում-բողոքների օրենսդրությամբ սահմանված ժամկետներում ուսումնասիրության, պատասխանների կազմման և փաստաթղթաշրջանառության ապահովում.

· առաջարկությունների, տեղեկանքների, հաշվետվությունների, զեկուցագրերի և այլ գրությունների նախապատրաստման վերահսկողություն.
· օրենքների, կառավարության որոշումների և այլ իրավական ակտերի նախագծերի մշակման, դրանց համար օրենսդրությամբ սահմանված տեղեկանքների կազմման և շրջանառության համար համապատասխան ուղեկցող փաստաթղթերի կազմման աշխատանքների համակարգում:

	3. Պաշտոնին ներկայացվող պահանջներ

3.1. Կրթություն, որակավորման աստիճանը

Տնտեսագիտություն և կառավարում մասնագիտությունների գծով բարձրագույն կրթություն 

3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ տնտեսագիտության բնագավառում` չորս տարվա աշխատանքային ստաժ:
3.4.  Անհրաժեշտ կոմպետենցիաներ
Ընդհանրական կոմպետենցիաներ՝
1. Աշխատակազմի կառավարում
2. Քաղաքականության վերլուծություն, մոնիթորինգ
3. Որոշումների կայացում
4. Ծրագրերի կառավարում
5. Խնդրի լուծում
6. Բարեվարքություն 
Ընտրանքային կոմպետենցիաներ՝
1. Կառավարում արտակարգ իրավիճակներում
2. Բանակցությունների վարում
3. Փոփոխությունների կառավարում
4. Տարածքային կառավարում
5. Կոնֆլիկտների կառավարում

6. Հասարակության հետ կապերի ապահովում
7. Տեղեկատվական տեխնոլոգիաներ և հեռահաղորդակցություն
8. Ծառայությունների մատուցում
9. Բողոքների բավարարում
10. Ժամանակի կառավարում
11. Ելույթների նախապատրաստում և կազմակերպում
12. Ժողովների և խորհրդակցությունների կազմակերպում և վարում
13. Փաստաթղթերի նախապատրատում
14. Ֆինանսների և ռեսուրսների կառավարում

	4.Կազմակերպական շրջանակ

4.1. Աշխատանքի կազմակերպման և ղեկավարման պատասխանատվությունը
Պատասխանատու է համապատասխան մարմնի մի քանի ոլորտների համար իրավասու կառուցվածքային ստորաբաժանման աշխատանքների կազմակերպման և ղեկավարման համար։
4.2. Որոշումներ կայացնելու լիազորությունները

Կայացնում է որոշումներ համապատասխան մարմնի մի քանի ոլորտների համար իրավասու կառուցվածքային ստորաբաժանման աշխատանքների կազմակերպման և ղեկավարման շրջանակներում։ 

4.3.  Գործունեության ազդեցությունը 

Ունի տվյալ մարմնի մեկ կառուցվածքային ստորաբաժանման գործունեության վրա ազդեցություն և իր լիազորությունների իրականացման արդյունքում այլ անձանց և մարմինների վրա ազդեցություն, և (կամ) ազդեցությունը սահմանափակվում է համապետական մակարդակով ։ 

4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական մարմինների և կազմակերպությունների ներկայացուցիչների,   ինչպես նաև օտարերկրյա  պետությունների և միջազգային կազմակերպությունների ներկայացուցիչների հետ՝ ներկայացնելով համապատասխան կառուցվածքային ստորաբաժանումը և (կամ) մարմինը:

4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում, վերլուծում և գնահատում է համապատասխան մարմնի որոշակի ոլորտի խնդիրները, դրանց տալիս է ստեղծագործական և այլընտրանքային լուծումներ։


